
  
Predmet : Saopštenje za javnost 
 
 
Poštovani navijači nogometne/fudbalske reprezentacije Bosne i Hercegovine, 
 
Prije svega, u ime NS/FSBiH i svoje lično ime kao Predsjednika, ovim putem  
izražam iskreno žaljenje što mnogobrojni navijači naše  reprezentacije nisu uspjeli, a 
imali su želju, obezbjediti ulaznicu za predstojeću utakmicu između BiH i Grčke koja 
će biti odigrana 22.03.2013 godine,  na stadionu Bilino polje u Zenici. 
Suočeni sa ogromnim interesovanjem sportskih radnika, organizovanih navijačkih 
grupa, različitih institucija i pojedinaca, jednostavno onih koji vole BiH i 
reprezentaciju, nismo bili u mogućnosti udovoljiti svim zainteresovanim da na Bilinom 
polju bodre naše „Zmajeve“. 
Ono što je sigurno jeste da je prodaja i distribucija ulaznica  izvršena na osnovu 
utvrđenog plana i na transparentan način, sa relevantnim spiskovima i drugim bitnim  
informacijama za grupe ili pojedince koji su kupili ulaznice. 
Ovom prilikom posebno želimo  upozoriti na pojave preprodaje kupljenih ulaznica po 
znatno većim cijenama u odnosu na prodajne, kao i eventualnu mogućnost prodaje 
falsifikovanih ulaznica.  U cilju onemogućavanja nelegalnog ulaska na stadion,   
NS/FS BIH je poduzeo i preduzeće odgovarajuće mjere i aktivnosti na detaljnoj 
kontroli ulaska navijača na stadion.   
U vezi s tim, uvjereni smo da će nadležni organi preduzeti sve radnje na identifikaciji i 
sankcionisanju počinilaca prekršaja ili krivičnih djela, a Savez će u tom pogledu 
svakako pružiti maksimalnu podršku i dostaviti sve raspoložive informacije. 
Iz navedenih razloga, upozoravamo navijače da ne kupuju ulaznice kod uličnih 
prodavača, ili na drugi način, jer  u tom slučaju mogu doći u situaciju da budu vraćeni 
već na prvim kontrolnim punktovima  ispred stadiona.  
Takodje, želimo upozoriti da ne postoji mogućnost ulaska u VIP lože sa pozivnicama 
koje su eventualno kupljene,  jer NS/FS BIH nije prodavao te pozivnice, pa je i 
njihova prodaja apsolutno nelegalna. Osim toga, u prostore VIP loža moći će 
pristupiti samo osobe na čije ime pozivnice glase, te će u tom smislu biti vršena 
adekvatna kontrola  i na ulazima u VIP prostor. 
 Svi smo svjesni činjenice ograničenog kapaciteta stadiona i posebnih sigurnosnih 
mjera pa Vas još jednom molimo za razumjevanje i podršku našim „Zmajevima“ bez 
obzira gdje se nalazili u vremenu odigravanja utakmice, kao i pomoć u naporima koje 
činimo na stabilizaciji, otvorenosti i transparentnosti u NS/FSBiH.  

